
ADABIYOTLAR RO`YXATI
Kirish.

Umumiy ta`lim va kasb hunar maktablarini isloh qilishning asosiy vazifalari orasida o`quv-tarbiya jarayonining samaradorligini oshirish  muammosi hozirgi kunimizdagi eng muhim bo`lgan masalalardan biri bo`lib qoldi.

Ma`lumki, umum ta`lim maktabida mehnat va politexnika ta`limning sifati o`quvchilarning grafikaviy savodxonligiga ham bog’liqdir.

O`quvchilarning grafikaviy savodxonligini oshirish shuning uchun ham zarurki, ilmiy texnika taraqqiyoti sharoitida insonning predmet va ob`ektlarning real xususiyatlariga ko`ra abstraktsiyalashning har xil darajadagi grafikaviy modellari bilan ish ko`rish qobiliyatiga bo`lgan talablar kun sayin ortib bormoqda. Shuning uchun ham keyingi yillarda “inson va texnika” sistemasida psixologlarning vizual  tafakkur jarayoniga, pedagog va metodistlarning ta`lim jarayonida ma`lumotlarning grafikaviy vositalaridan foydalanishning usul va uslublarini shakllantirish  muammosiga qiziqishi ortmoqda. CHunki, grafikaviy modellash premetlarining fazoviy hususiyat va munosabatlarini tekislikda aniqlashning asosiy vositasi bo`lib xizmat qiladi.

Texnikani o`rganish va o`zlashtirish chizmalarni o`qiy bilish bilan uzviy bog’langandir. Chizmalarni o`qishga doir bilim malakalarning zaif bo`lishi texnika fanlarini o`rganishga to`sqinlik qiladi. Binobarin, turli jarayonlarni tushuntirishda, chunonchi, fizik va kimyoviy jarayonlarning kechishini chizmalarsiz tasavvur etish qiyin, albatta. Shuning uchun o`quvchilar texnika bilimi asoslarini o`rganishni chizmachilik kursini o`qishdan boshlaydilar.

Maktabda chizmachilik o`qitishning asosiy vazifasi o`quvchilarni detallari chizmasini chizish va o`qishga o`rgatish, unga murakkab bo`lmagan yig’ish chizmalarini bajarish va detallarga ajratishdan iboratdir.

Kasb hunar-texnika  va o`rta maxsus ta`lim sistemasida texnikaviy chizmachilikning roli yanada ortib bormoqda. Bu vazifalarni muvaffaqiyatli amalga oshirilishi o`quvchilarning fazoviy tasavvurlarini rivojlantirishni taqozo etadi.

1.O`quvchilarning fazoviy tasavvurlarini rivojlantirishning  pedagogik  va  psixologik tadqiqotlar.

O`quvchilarning fazoviy tasavvurlarini rivojlantirish muammolariga bag’ishlangan psixologik tadqiqotlarda ham ana shunday mashqlarni o`tkazish ko`zda tutiladi.

E.N.Kabanova – Meller chizmachilik kursida fazoviy faraz usullarini shakllantirishning asosiy uchta momentini ko`rsatib bergan.

1. Predmet shakli va uning elementlarini aniqlash. 

2. Berilgan predmetning proektsiyasini tasavvur etish.

3. Proektsiyalarni chizish.

 Chizmalarni o`qishda:

1. Chizmani ko`rib chiqish 

2. Proektsiya asosida ob`ktning obrazini yaratish.

3.  Tasavvur qilingan detalning yaqqol tasvirini aksonometrik proektsiyada yasash.

Shunday qilib, proektsiyani yasash va o`qish mashqlarini oxirgi bosqichi o`quvchilarning grafikaviy ishlari bilan yakunlanadi.

Ammo ba`zi hollarda o`quvchilarni predmetning obrazi va uning proektsiyalarini tasavvur qilish sohasidagi aqliy ishlari ma`lum obrazlarni fikran yaratish bilan ikkinchi bosqichda tamomlanishi mumkin.

Uchinchi bosqich qanday maqsadlarni ko`zda tutadi?

Uchinchi bosqichning vazifasi o`quvchining aqliy mehnati haqidagi ma`lumotni o`qituvchiga berishdan iborat. SHunday qilib bu bosqichda  grafikaviy ish teskari aloqa kanali bo`yicha o`quvchidan o`qituvchiga boradigan ma`lumot vositasi bo`lib xizmat qiladi. Agar o`quvchilarning proektsiyalar bo`yicha ma`lum obrazlarni yaratish tomon yo`nalgan  aqliy operatsiyalari uchun minutlar sarflansa, grafikaviy ishlarning bajarilishi uchun soatlab vaqt sarflanishini aniqlash mumkin, fikriy operatsiyalar katta tezlik bilan o`tib boradi, grafikaviy ish esa ko`p mehnat talab qiladi, shuning uchun ham sekinlik bilan o`tib boradi. CHizmani o`qishga o`rgatishda samarali bo`lgan boshqa metodlar, metodlash va chizmani og’zaki o`qishga alohida ahamiyat beriladi. Bu metodning samaradorligi shuni ko`rsatadiki, ular teskari aloqa kanalining tezligini oshirish bilan grafik ishni bajarish uchun sarflanadigan vaqtni tejash imkononi beradi. Ammo bu metodlar faqat chizmani o`qishda qo`llaniladi.

Binobarin, bolalarni kasbga tayyorlashda chizmani o`rgatish eng asosiy vazifalardan biridir. 

Chizmachilikning hayot bilan bog’lanishi chizmani bajarishdan ko`ra tayyor chizmani ko`proq  o`qiy bilishni talab qiladi. Chunki, chizmani o`qiy bilish hozirgi zamon ishchisidan tortib konstruktorigacha  kerak, binobarin, loyixa ishlarini ham, yangi texnikani bilib olish va o`zlashtirish ham chizmalarsiz amalga oshmaydi.

Chizmani o`qish tushunchasini taniqli olim A.D.Botvinnikov quyidagicha ta`riflaydi: Chizmani o`qish – bu buyumning tasviriga ko`ra uning fazoviy qiyofasini ko`z oldiga keltirish va buyumni tayyorlash uchun zarur bo`lgano`lchamlarni hamda buyumga tegishli bo`lgan barcha texnikaviy ma`lumotlarni aniqlashdan iboratdir.

Chizmachilikdan dastur bo`yicha o`quvchilarning bilim va malakalarini hisobga olish. Chizmachilikdan programma bo`yicha o`quvchilarning bilim va malakalarini hisobga olgan holda detallar tanlash va ularni to`g’ri komplektlash ishi ta`limning didaktik ta`minoti va samaradorligini oshirishda asosiy rol’ o`ynaydi.

Kuzatishlarimiz shuni ko`rsatmoqdaki, bundan 30-40 yil avval sa`noat yuli bilan ishlab chiqilgan modellarning tematik komplektlari hozirgi vaqtga kelib maktablarimizda kamdan-kam qoldi, borlari ham eskirib programma talablariga javob bermay qo`ydi. Chunki, shu davrlar mobaynida chizmachilik programmasi bir necha marta o`zgartirildi. Binobarin, hozirgi vaqtga kelib o`quvchilarning real detallar bilan ish ko`rishiga, ularning politexnik tayyorgarlik sifatiga bo`lgan talablar kun sayin ortib bormoqda.

Ayniqsa, narsalarning asliga qarab eskizlar va chizmalar chizish darslarida detallar tanlash va ularni komplektlash ishida ko`pchilik o`qituvchilarning qiynalayotganliklari sir emas. Natijada o`qituvchilar texnikaviy rasmlarga qarab ish tutishga majbur bo`ladilar.

To`g’ri, hozirgi vaqtga kelib o`qituvchilarimizning qo`l ostida bosma materiallarning keragidan ortig’i mavjud bo`lsa ham ularning ko`pchiligi ta`limning didaktik vazifasini to`la bajara olmaydi.

O`qitish praktikasidagi ahvol ko`pchilik hollarda chizmani ko`rib uning texnikaviy rasmini chizish yoki bo`lmasa chizmadan chizma ko`chirish bilan cheklanib qolmoqda. Bu juda achinarli holdir, natijada o`quvchilar chizma bo`yicha real detallarni emas, balki, chizma bo`yicha chizmani tasavvur qiladigan bo`lib qoladilar. Bu nuqsonlar chizmachilikning texnikaviy va politexnik mohiyatini yo`qolishiga olib boradi.

Biz o`tkazgan didaktik tadqiqotlar narsalarni proektsiyalash temasining dastlabki bosqichida yaqqol  tasvirlarga qarab chizmalar bajarish ijobiy natijalarga olib kelmasiligini ko`rsatmoqda. SHunday ekan, proektsiyalash usullari temasi yuzasidan o`tkazilgan amaliy va grafikaviy mashg’ulotlar uchun detallar va ularning modellarini komplektlash haqida o`ylab ko`rmoq lozim. Chunki, bu temaning muvaffaqiyatli o`zlashtirilishi shu fanning o`zini ham muvaffaqiyatli o`zlatirilishini ta`minlaydi. 

O`quvchilarning fazoviy tasavvurlarini rivojlantiradigan sinf ishlarining samarali formalaridan  biri modellashdir. Bunday mashqlarning didaktik jihatdan afzalligi shundan iboratki, ular tasvirlangan predmetning fazoviy xossa va munosabatlari haqidagi tasavvurni shakllantirishni engillashtiribgina qolmay, balki chizma asosidagi qolgan hamma ma`lumotlarni yaxshi idrok qilib olishga yordam beradi. Bu usulning mohiyati shundaki, u tasavvur qilish jarayoni uchun xos bo`lgan aqliy faoliyatni shakllantira boradi. Model’ yasash jarayonida qiyofalarningamaliy tarzdagi o`zgarishi kerakli aqliy faoliyatning shakllanishiga asos bo`ladi. Model’ yasash jarayonida o`quvchi jismning qiyofasini ko`rish orqaligina emas, balki teri sezgisi orqaliham idrok etadi, konstruktsiyalar bajarish, mantiqiy taxlil, jismni tarqib toptirish singari faoliyatlarni o`zida kasb etadi. 

2. O`quvchilarni fazoviy tasavvurini oshirishda o`quv plakatlaridan foydalanish.
O`quvchilar diqqatini ayniqsa olddan ko`rinish, predmetning frontal proektsiyalar tekisligiga parallel bo`lgan yoqlarinigina emas, balki boshqa hamma yoqlarini ham (to`g’ri chiziq kesmalari ko`rinishida) tasvirlashiga jalb etish kerak. Masalan, predmetning ustki va ostki sirtlari frontal proektsiyalar tekisligiga olddan ko`rinish konturining gorizontal kesmalari ko`rinishida proektsiyalandi; predmetning chap yoqlari shu tekislikka mos vertikal kesmalar ko`rinishida proektsiyalandi.

Keyin o`qituvchi plakatning proektsiya tekisliklarini birlashtirish usuli ko`rsatilgan o`ng qismini ochadi. 

CHizmani hosil qilish uchun uchala proektsiya tekisliklarini bitta tekislikka birlashtirish kerakligini o`quvchilarga tushuntirish kerak. Buning uchun:

A) proektsiya tekisliklaridan tashkil qilingan uch yoqli burchakni  u  o`qi bo`yicha ikkilangan deb faraz qilinadi;

B) frontal proektsiyalar tekisligini (V) vertikal holatda saqlanadi;

V) gorizontal  proektsiyalar tekisligini (N)  x  o`qi atrofida pastga, V tekislik bilan ustma-ust tushgunga qadar aylantiriladi; 

G) profil’ proektsiyalar tekisligini (W) ham z o`qi atrofida o`ng tomonga V tekislik bilan ustma-ust tushgunga aylantiriladi. Natijada plakada ko`rsatilganidek uchta tekislik bitta tekislikka aylanadi. SHundan keyin chizmada ko`rinishlarning joylashishi haqida so`zlab berish kerak.

Plakatning pastki o`ng burchagida joylashgan tasvirni ko`rsatayotganda, mashinasozlik va qurilish chizmalarida hamda texnikaning boshqa tarmoqlarida qo`llaniladigan chizmalarda, proektsiyalar o`qlari, proektsiyalarni bog’lovchi chiziqlar, proektsiya tekisliklarining nomlari yoki belgilanishi va ko`rinish nomlari ko`rsatilmasligini ta`kidlab o`tish kerak.

To`g’ri burchakli proektsiyalar sistemasida chizmani hosil qilish metodini tushuntirishning birinchi etapidayoq o`quvchilarga berilgan chizmada predmetning yoqlari va qirralari tasvirini ularning yaqqol tasviri bilan taqqoslashga imkoniyat berish juda foydalidir. Bunday taqqoslashlarni u yoki bu proektsiya tekisliklariga parallel yoki perpendikulyar bo`lgan detal’ yoqlari mos ranglar bilan bo`yalgan plakat bo`yicha o`tkazish mumkin. Bundan keyin o`quvchilarga yaqqol tasvirdan foydalanib chizmada detal’ elementlari proektsiyalarini ko`rsatishni tavsiya etish maqsadga muvofiq bo`ladi.

Oxirida ta`kidlab o`tish kerakki, plakatning pastki o`ng burchagida tasvirlangan chizma real predmetni tayyorlash uchun hujjat bo`lib xizmat qila olmaydi: unda juda ko`p zarur belgilashlar, shu jumladan o`lchamlar va masshtab qatnashmaydi.

Bu temani o`rganishda faqat plakatlar bilan chegaralanish etarli  bo`lmas edi. Berilgan plakat o`zining har qanday aniqligi bilan ham o`quvchilarga chizma tekisligida fazoviy shakllarni tasvirlash usullarini ko`rsatish mumkin bo`lgan uch yoqli burchakning  dinamik modeli o`rnini ololmaydi bu o`quv qo`llanmasining afzalligi shundaki, plakatda chizmani hosil etish protsessi bir list qog’oz tekisligida berilgan, biroq har qaysi o`quvchi ham chizmada predmetning uch o`lchamli ekanini (uning ichkarisini) tez va to`g’ri tushuna olmaydi. Demak,  predmet chizmasini to`g’ri burchakli proektsiyalar sistemasida hosil qilish usulini tushuntirishda, o`quv plakatidan tashqari, uch yoqli burchakdan va unga  ilova qilingan tayyor chizma-epyurlar nabori va hajmli modellar ko`rinishidagi didaktik materiallardan foydalanish  ma`qul.   
To`g’ri va egri chiziqli elementlarga ega bo`lgan hajmli predmetlarchizishni tuzish. To`g’ri va egri chiziqli elementlarga ega bo`lgan hajmli predmetlar chizmalarini tuzishga doir mashqlardan oldin, bu predmetlarning geometrik shakli oddiy geometrik jismlarga ajratish yo`li bilan tahlil qilinishi kerak. Bunday analiz shu predmetlarni tashkil etuvchi asosiy geometrik jismlar eskizlarini bajarish bilan birga o`tkazilishi mumkin.

Yoyilmalar chizmasini bajarayotganda o`qituvchi, biror jism sirtining yoyilmasi deb, predmetning butun  sirtini bir tekislikka  yoyish va birlashtirish  natijasida hosil bo`lganyassi figuraga aytilishini tushuntiradi. YOyilmalar tomlarniyopishda, tikuvchilik va oyoq kiyimlari ishlab chiqarishdajuda ko`p qo`llaniladi; bundan tashqari oyoq kiyim sanoati ishchilari masalan, oyoq kiyimlarini bichishda materialni tejash bo`yicha musobaqalashadilar, bu esa davlatning ko`p xom ashyosini tejashga olib kelishini o`quvchilarga aytish zarar qilmaydi.

3. O`quvchilarning fazoviy tasavvurlarini  rivojlantirishda modellardan foydalanish.

O`quvchilarning fazoviy tasavvurlarini rivojlantiradigan sinf ishlarining samarali formalaridan  biri modellashdir. Bunday mashqlarning didaktik jihatdan afzalligi shundan iboratki, ular tasvirlangan predmetning fazoviy xossa va munosabatlari haqidagi tasavvurni shakllantirishni engillashtiribgina qolmay, balki chizma asosidagi qolgan hamma ma`lumotlarni yaxshi idrok qilib olishga yordam beradi. Bu usulning mohiyati shundaki, u tasavvur qilish jarayoni uchun xos bo`lgan aqliy faoliyatni shakllantira boradi. Model’ yasash jarayonida qiyofalarningamaliy tarzdagi o`zgarishi kerakli aqliy faoliyatning shakllanishiga asos bo`ladi. Model’ yasash jarayonida o`quvchi jismning qiyofasini ko`rish orqaligina emas, balki teri sezgisi orqaliham idrok etadi, konstruktsiyalar bajarish, mantiqiy taxlil, jismni tarqib toptirish singari faoliyatlarni o`zida kasb etadi. 


O`qitish praktikasida modellashgan turli xil qo`llanmalardan foydalanib kelingan. Ulardan V.G.Ignat’ev,  G.M.Pavlov, YA.M.Eydel’s, A.N.Sal’nikov va YA.V.Vladimirovlarning qo`llanmalari ko`pchilikka ma`lum. Ammo mavjud qo`llanmalarning muhim kamchiligi birinchidan, modellarning yig’ish usulining takomillashmaganidir. Model qismlarining ayrimlari shriftlar bilan, boshqalari esa umuman birining ustiga ikkinchisini yoki yonma-yon quyib yig’iladi. Yig’ish jarayonida ozgina silkinish natijasida ular sochilab ketadi, shuning uchun ulardan amalda eskizlar chizishda foydalanib bo`lmaydi.

Ikkinchidan, model qismlarining shakli abstrakt xarakteriga ega bo`lgani uchun xozirgi talabga javob bermaydi.

 Bizning izlanishlarimiz yuqorida kamchiliklarni kuzatish va o`quv ta`minotini ko`ngildagidek amalga oshirishga yordam beradigan qo`llanmalar ishlab chiqish fikriga olib keldi. SHu maqsadda chizmachilikdan printsipial yangi turdagi chizmalarni o`qish va bajarish uchun didaktik kompleks ishlab chiqildi.

Dastlab konstruktorning tarkibi tuzilishi, undan foydalanish metodikasi haqida fikr yuritamiz, so`ngra unga kiritilgan grafikaviy va amaliy ishlar mazmunini bayon qilamiz.

Didaktik kompleks to`rtta yig’madan iborat bo`lib, ulardan geometrik, proektsion va yig’ish chizmalari mavzularida foydalanish mumkin.  Didaktik kompleks–uzluksiz ta`limning hamma bo`g’inlarini qamrab oluvchi programmalar bilan muvofiqlashtirilgan bo`lib, ular vositasida chizmachilik kursining deyarli 70-80 foiz darslarida foydalanish mumkin.

Didaktik–kompleks ning xarakterli xususiyatlaridan biri uning ixchamligi hamda texnikaviy detallarga xos barcha konstruktiv elementlarning o`zida mujassamlashtirganidir. O`qitish praktikasida xozirgacha qo`llanilib kelinayotgan o`quv modellari 25-30 variantdan iborat bo`lib, ulardan faqat eskizlar va chizmalar tuzish uchun foydalanilar, iqtisodiy jihatdan juda qimmatga tushar edi. Taklif qilinayotgan didaktik kompleks elementlaridan programma vazifalaridan kelib chiqib, istagan ob`ektni sanoqli sekundlarda xech bir biriktiruvchi detallarsiz yig’ib olish mumkin. Bu xususiyat  o`quvchi yoki  studentda bir vaqtning o`zida chizmani chizish va o`qish malakasini hosil qiladi chizmachilik o`qitishda bu xususiyat eng muhim va qimmatlidir.

Yana shu holni ham esda saqlash kerakki, o`quvchilarning chizmachilik asoslarini to`liq bilishlari hamma puxta bajarilgan chizmadan ko`rinmaydi. Biroq grafikka bo`lgan talabga  hamma vaqt ham bo`shashtirmaslik kerak. Texnik shakllarda silliq o`tishlarni chizish, qirqim va kesimlarda shtrixlashni ko`rsatish, o`lcham strelkalari va raqamlarini tasvirlash juda puxtalik talab qiladi.

Chizmalarga faqat chizma listlariga hamma jihatdan ham ortiqcha va foydasizdir. YAngi mavzuni  o`rganish bilan bog’liq bo`lgan hamma grafik materialni, o`qituvchi tomonidan vaqt-vaqti bilan ko`rilib va baholanib boriladigan ish daftarlarida bajarish maqsadga muvofiqdir. Bunda o`qituvchi shuni unutmasligi kerakki, o`quvchi daftarida faqat o`quvchining bilimi va malakasi emas, balki o`qituvchining ham ishlash sistemasi aks etadi.

Yangi materialni bayon qilishda o`qitishning bir necha  metodlari: hikoya, suhbat, didaktik materialni namoyish qilish va grafik ishlar birga qo`shib olib boriladi. O`tiladigan material o`quvchilarga qisman tanish bo`lib, o`qituvchining bajarayotgan chizmasi esa unchalik murakkab bo`masa,  u holda bunday metodni qo`llash mumkin o`qituvchi chizmani zarur tushuntirishlar bilan doskada to`liq bajaradi, so`ngra uni o`quvchilar mustaqil ravishda o`z ish daftarlarida bajaradilar. Agar o`qituvchi murakkab chizmalarni bajarishda ham shu metoddan foydalansa, u holda o`quvchilar ko`chirib chizish paytida katta qiyinchiliklarga duch keladila. Ular chizmaning chizilishini kuzatib va o`qtuvchining tushuntirishlarini tinglab, xuddi hammasini tushunganday bo`ladilar. Mustaqil ishni boshlaganda esa, o`quvchilar aytilganlardan ko`pchiligi ularga tushunarli bo`lmaganini va o`qituvchining  yordamchi kerakligiga ishonch hosil qiladilar, o`qituvchi esa bu holda tushuntirilganlarning asosan chizish etaplariga tegishli joylarini qayta-qayta takrorlashga majbur bo`ladi. Ayrim hollarda, ayniqsa, o`qitishning dastlabki bosqichlarida, o`quvchilarning chizmani o`z daftarlarida doskada chizmani etaplar bo`yicha bajarayotgan o`qituvchi bilan birgalikda bajarishlari yaxshi bo`ladi. Bunda butun sinfni yasashning har bir etapini muhokama qilishga jalb qilish zarur, oldingi etap butun sinf tomonidan to`g’ri tushunilgani va bajarilgani aniq bo`lganidan so`ng kelgusi etapga o`tiladi. YOsh o`qituvchi darsning bunday sistemasiga jiddiy ahamiyat berishi kerak. CHizmachilik bo`yicha o`quv protsessiga modellar yasash va konstruktsiyalash kabi o`qitish metodlarini kiritishning zarurligi maktabda o`qitishning hozirgi zamon vositalariga hamda amaliy masalalarni yochishga to`g’ridan–to`g’ri  muvofiqdir. Modellar yasash va konstruktsiyalash o`quvchilarda chizmalarni o`qishda malaka orttirishga yordam beradi, ularning fazoviy tasavvurlarini rivojlantiradi.

O`quvchilarning chizmachilik bo`yicha o`quv qo`llanma va spravochnik adabiyotlar bilan ishlashi nihoyat katta o`quv va tarbiyaviy ahamiyatga ega. Biz bu metoddan konstruktsiyalash va modellar yasashga doir masalalar echishda qo`llanish mumkinligini aytib o`tgan edik. Taxt qilishning u yoki bu shartliliklarini o`z ichiga oluvchi gaykalar, boltlar, vintlar, detallarni chizish bilan bog’liq bo`lgan amaliy vazifalarning butun bir kompleksi o`quvchilar tomonidan spravochnik adabiyotlar yordamida mustaqil bajarilishi mumkin. CHizmachilikdan o`quv qo`llanmasining biror bo`limi ustida olib borilgan ish u yoki bu qoida va holatlarni esda saqlashga yoki yodlashga bo`ysundirilmasligi kerak. Kitob ustida ishlashda o`quvchilarning harakati o`qituvchi tomonidan bilimlarni mustaqil egallashda va tushunishga yo`naltirilgan bo`lishi zarur. O`qituvchi doimo shunga intilishi kerakki, o`quvchilarning chizmachilikdan bilim olishlari protsessi yolg’iz maqsad deb qaralmasdan, balki atrof muhitni bilish uchun aktiv vositaga aylansin.

O`quvchilarning chizmachilikdan o`zlashtirmasliklarini ayrim hollarda chizmachilik bo`yicha o`quv qo`llanmasi va boshqa kitoblardan foydalanishni bilmaslikdan yoki xohlamaslikdan deb tushuntirish mumkin. YAlqovlar odatda darsda olgan bilimlarini etarli deb hisoblaydilar. O`zlashtirmaslikning oldini olish uchun bolalarni birinchi darslardanoq o`quv qurolidan, unda bayon qilingan asosiy qoidalarni bilishni talab qiluvchi praktik masalalarni echishda va o`tilganlarni mustahkamlashda sistemali ravishda foydalanishga o`rgatish kerak.

Model yasashga doir mashg’ulotlarning yo`qligi, chizmachilik mashg’ulotlarini faqat ikkita berilgan proektsiyasi bo`yicha etishmaydigan uchinchi proektsiyasini yasash yordamida chizmalarni o`qish yoki murakkab bo`lmagan yig’ish chizmalarini detallarga ajratishga aylantiradi. Vaholanki, model yasash mashg’ulotlari  o`quvchilarning fazoviy tasavvurlarini rivojlantirishga yordam beradi va o`qitish protsessiga xilma–xillik kiritadi.

Konstruktsiyalash bilan bog’liq bo`lgan chizmachilik darslarini o`tkazishda o`quvchilarga turli xil masalalar taklif qilinishi mumkin. Masalan, turumning (yog’och birikmasining elementi) chizmasi yoki yaqqol proushinaning texnik  rasmini bajarishni yoki dasta chizmasi bo`yicha uning shabloni chizmasini bajarishni taklif qilish mumkin. 

O`qituvchilarning ish tajribalarini kuzatish va o`rganish, o`quvchilarning deyarli ko`pchiligi chizmachilik darsida sim va boshqa materiallardan modellar yasash bilan bajonudil  shug’ullanishlarini ko`rsatdi bu kabi mashqlar o`quvchilarda fazoviy tasavvurni rivojlantiradi. Ammo bu mashqlar faqat proektsion chizmachilik kursidagi bosh qotirgich masalalarni oddiy usulda echishga keltirilmasligi kerak. Topshiriqlar hayotga yaqin va o`quvchilarga tushunarli bo`lishi maqsadga muvofiq bo`ladi. 

Xulosa
Biz kundalik hayotimizda qandaydir bir predmet haqida gapirar ekanmiz, uni hammaga ma`lum, tanish bir predmetga taqqoslaymiz. Masalan, “tarvuz shardek dum-dumaloq” , “yo`l kamalakdek to`ppa-to`g’ri” deymiz va xokazo.

Texnikada hamma detal yoki uning ayrim chiziqlari elementlarini geometrik jismlar (tsilindr, shar, konus prizma va xokazolar)ga taqqoslash usulidan foydalanamiz.

Tasviriy san`at va muxandislik grafikasi o`qitish nazariyasi va metodikasi bo`yicha ish tajribasida o`quvchilardan so`rash, yozma ishlarni bajarishga bag’ishlangan darslardan tashqari, har bir darsda qo`llanilishi kerak. Qo`yilgan savollarga javob berishni talab qilib, o`qituvchi o`quvchining nutqini albatta kuzatishi, uning gapini hech qachon bo`lmasligi va shu bilan birga juda lo`nda qilib berilgan javoblar bilan qanoatlanib qolmasligi kerak.

YAngi materialni bayon etish ham o`quvchilardan so`rash bilan birga olib borilishi mumkin. Masalan, o`quvchilar bilan birgalikda qandaydir texnik detalni chizish davomida o`qituvchi quyidagi savollarni berishi mumkin: berilgan detal’ qanday geometrik shakllardan tuzilgan, uning gabarit o`lchamlari qanday, chizmada kesim  yoki qirqimlarni bajarish zaruriyati bormi va hokazi? Bundan tashqari, o`quvchilar ko`rsatilgan detal’ chizmasini chizish bilan u yoki bu darajada bog’liq bo`lgan ba`zi grafik yasashlarni bajarish uchun doskaga chiqarilishi mumkin. Ishlashning bu usulini har jihatdan rag’batlantirish kerak, chunki u darsda o`quchilar diqqtini aktivlashtiradi, chishzma chizishning u yoki bu qoidasini xotirada tezda tiklashga majbur etadi. 

Tasviriy san`at va muxandislik grafikasi o`qitish nazariyasi va metodikasi darslarida boshqa fan darslariga qaraganda demonstratsiya va illyustratsiya metodlari keng ravishda qo`llaniladi. 

